
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘ZBEKISTON KORXONALARIDA MOLIYAVIY HISOBOTNING XALQARO STANDARTLARIGA (MHXS) 
O‘TISHDA UCHRAYDIGAN ASOSIY MUAMMOLAR: SO‘ROVNOMA NATIJALARI ASOSIDA TAHLIL..............41
Safarova Gulbahor Nusratovna
TEMIR YOʻL TRANSPORTI INNOVATSION EKOTIZIMINI SHAKLLANTIRISH MODELI......................................45
Muradov Bahrom, Masharipov Maʼsud
TIJORAT BANKLARIDA QARZ OLUVCHILARNING TO‘LOVGA LAYOQATLILIGINI BAHOLASHNING 
NAZARIY-USLUBIY ASOSLARI....................................................................................................................................................49
Soibov Jamshid Raxmatqulovovich
OʻZBEKISTONDA CHEGARALARARO TURIZMNI RIVOJLANTIRISHDA BOJXONA XIZMATLARINI 

Ergashev Qobiljon Ernazarovich
TIJORAT BANKLARIDA ICHKI AUDITNING IQTISODIY MOHIYATI VA FUNKSIONAL EVOLYUTSIYASI: 
XALQARO STANDARTLARNING YANGI AVLODI ASOSIDAGI YONDASHUV.............................................................62
Narziyev Xayotjon Azamatovich
MOLIYAVIY INVESTITSIYALAR AUDITINI O‘TKAZISH METODIKASINI VA AUDIT RISKLARINI 

Jumamurodov To‘libay Yeldashbayevich
MOLIYAVIY HISOBOT IZOHLARIDA UZOQ MUDDATLI AKTIVLAR QADRSIZLANISHI YUZASIDAN OCHIB 
BERILADIGAN AXBOROTLAR TARKIBINI KENGAYTIRISH ORQALI HISOBOT SHAFFOFLIGINI OSHIRISH.. 	
.................................................................................................................................................................................................................75
Fayzullayev Begzod Baxtiyor o‘g‘li
XORIJIY MAMLAKATLAR TAJRIBASINI O‘ZBEKISTON DAVLAT SEKTORI ICHKI AUDITIGA 
MOSLASHTIRISHNING KONSEPTUAL MODELI VA MUHIMLILIK DARAJALARINI ME’YORIY-HUQUQIY 

Ismatillayev Baypo‘lat Xushvaqtovich
OʻZBEKISTONDA TOVAR YETKAZIB BERISH ZANJIRI ISHTIROKCHILARI FAOLIYATI VA BOJXONA 
NAZORATI TIZIMINING ZAMONAVIY HOLATI TAHLILI..................................................................................................90
Ergashev Qobiljon, Kilichov Nazar
DAVLAT XARIDLARI BO‘YICHA ICHKI AUDITNING XATARGA YO‘NALTIRILGAN METODOLOGIYASI........96
Rajabov Shuxrat Ismayilovich
TIJORAT BANKLARIDA ICHKI AUDIT XIZMATI TUSHUNCHASINING IQTISODIY MAZMUNI VA UNI 

Ismailov Azizbek Madaminovich
YENGIL SANOAT KORXONALARIDA XATARGA YO‘NALTIRILGAN ICHKI AUDIT METODIKASINI 

Tojiyeva Shahlo Mahmatmurodovna

KREDIT PORTFELINI BOSHQARISHNING 
TAMOYILLARI, USULLARI VA BAHOLASH 
MEZONLARI
Farxod Gʻafforovich
AT Xalq banki Qashqadaryo viloyati mintaqaviy markazi boshligʻi oʻrinbosari – biznes menejeri

Annotatsiya: Tijorat banklari kredit portfelini boshqarishning nazariy va uslubiy asoslari, xususan, kredit portfelini shakl-
lantirish hamda boshqarish tamoyillari, boshqaruv usullari va portfel sifatini baholash mezonlari tadqiq etilgan. Oʻzbekiston 
Respublikasi Markaziy bankining 2026-yil mart holatidagi statistik byulleteni maʼlumotlari asosida 2020–2026-yillarda 
bank tizimi kredit portfelining dinamikasi, muddatlar, valyutalar, tarmoqlar va maqsadlar boʻyicha tarkibi, muammoli kredit-
lar (NPL) darajasi, kapital yetarliligi hamda likvidlilik koʻrsatkichlari tahlil qilingan. Tahlil natijalari asosida kredit portfelini 
boshqarish tizimidagi mavjud muammolar aniqlanib, portfel sifatini oshirish va kredit risklarini kamaytirishga qaratilgan 
muallifning ilmiy yondashuvlari hamda amaliy takliflari ishlab chiqilgan.

Kalit soʻzlar: tijorat banklari, kredit portfeli, kredit riski, diversifikatsiya, muammoli kreditlar (NPL), limitlash, stress-test-
lash, kapital yetarliligi, likvidlilik, daromadlilik.

Аннотация: Исследованы теоретические и методологические основы управления кредитным портфелем 
коммерческих банков, включая принципы формирования и управления кредитным портфелем, методы 
управления и критерии оценки качества портфеля. На основе данных статистического бюллетеня Центрального 
банка Республики Узбекистан по состоянию на март 2026 года проведён анализ динамики кредитного портфеля 
банковской системы за 2020–2026 годы, его структуры по срокам, валютам, отраслям и целевому назначению, а 
также уровня проблемных кредитов (NPL), достаточности капитала и показателей ликвидности. По результатам 
исследования выявлены существующие проблемы в системе управления кредитным портфелем и разработаны 
авторские научные подходы и практические рекомендации, направленные на повышение качества кредитного 
портфеля и снижение кредитных рисков.

Ключевые слова: коммерческие банки, кредитный портфель, кредитный риск, диверсификация, проблемные 
кредиты (NPL), лимитирование, стресс-тестирование, достаточность капитала, ликвидность, доходность.

Abstract: The theoretical and methodological foundations of commercial bank credit portfolio management are exam-
ined, with particular emphasis on the principles of credit portfolio formation and management, management methods, and 
criteria for assessing portfolio quality. Based on the statistical bulletin of the Central Bank of the Republic of Uzbekistan 
as of March 2026, the study analyzes the dynamics of the banking system’s credit portfolio during 2020–2026, including 
its composition by maturity, currency, sector, and lending purpose, as well as the level of non-performing loans (NPLs), 
capital adequacy, and liquidity indicators. The findings identify the existing challenges in the credit portfolio management 
system and propose the author’s scientific approaches and practical recommendations aimed at improving portfolio qual-
ity and reducing credit risk.

Keywords: commercial banks, credit portfolio, credit risk, diversification, non-performing loans (NPLs), credit limits, 
stress testing, capital adequacy, liquidity, profitability.

K I R I S H
Tijorat banklari faoliyatining asosiy yoʻnalishi va daromad manbai kreditlash hisoblanadi. Markaziy bank 

maʼlumotlariga koʻra, 2026-yil 1-aprel holatiga bank tizimi jami aktivlarining 65 foizdan ortigʻi kreditlarga toʻgʻri 
keladi. Shu bois, kredit portfelini oqilona shakllantirish va samarali boshqarish bankning moliyaviy barqarorligi, 
daromadliligi hamda likvidliligini taʼminlashning hal qiluvchi omili hisoblanadi. Kredit portfeli bank tomonidan turli 
qarz oluvchilarga ajratilgan va muayyan sanaga soʻndirilmagan kreditlar majmui boʻlib, u risk va daromadlilik 
mezonlari asosida tasniflangan holda boshqariladi.

Oʻzbekiston Respublikasi Prezidentining 2020-yil 12-maydagi “2020–2025-yillarga moʻljallangan 
Oʻzbekiston Respublikasining bank tizimini isloh qilish strategiyasi toʻgʻrisida”gi PF–5992-son1 Farmonida 
banklarning kredit portfeli sifatini yaxshilash, muammoli kreditlar bilan ishlash tizimini takomillashtirish hamda 

1	  Oʻzbekiston Respublikasi Prezidentining 2020-yil 12-maydagi “2020–2025-yillarga moʻljallangan Oʻzbekiston Respublikasining bank 
tizimini isloh qilish strategiyasi toʻgʻrisida”gi PF–5992-son Farmoni: https://lex.uz/docs/-4811025 

kredit risklarini boshqarishning xalqaro standartlarga muvofiq mexanizmlarini joriy etish ustuvor vazifalar 
sifatida belgilangan [1]. Mazkur vazifalarning samarali amalga oshirilishi kredit portfelini boshqarishning ilmiy 
asoslangan tamoyillari, usullari va baholash mezonlarini amaliyotga tatbiq etishni taqozo etadi.

M A V Z U G A  O I D  A D A B I Y O T L A R  S H A R H I
Portfelni boshqarish nazariyasining ilmiy asoslari H. Markowitz tomonidan yaratilgan boʻlib, uning 

zamonaviy portfel nazariyasiga koʻra, investor aktivlarni tanlashda nafaqat kutilayotgan daromadlilikni, balki 
riskni ham hisobga olishi hamda aktivlar oʻrtasidagi korrelyatsiyaga asoslangan diversifikatsiya orqali portfelning 
umumiy riskini kamaytirishi lozim [3]. Mazkur nazariya keyinchalik bank kredit portfelini boshqarish amaliyotiga 
ham tatbiq etilib, kredit portfelini turli tarmoqlar, hududlar va qarz oluvchilar guruhlari boʻyicha diversifikatsiya 
qilish zaruratining ilmiy asosini yaratdi.

P. Rose tijorat banki menejmentiga bagʻishlangan fundamental asarida kredit portfelini boshqarishni 
bank aktivlarini boshqarishning markaziy boʻgʻini sifatida baholab, kredit siyosati, kredit tahlili, portfel tarkibini 
rejalashtirish hamda muammoli kreditlar bilan ishlash bosqichlarini yaxlit tizim sifatida tadqiq etgan [4]. J. 
Sinkey esa bank moliyaviy menejmenti doirasida kredit riskini baholashda qarz oluvchining kredit layoqatini 
tahlil qilish, kredit reytingi va portfel darajasidagi risk koʻrsatkichlarining oʻzaro bogʻliqligini ilmiy jihatdan asoslab 
bergan [5].

Kredit bozoridagi axborot asimmetriyasi masalasi J. Stiglitz va A. Weiss tomonidan tadqiq etilib, banklar 
tomonidan kredit ratsionlashtirish holatlarining yuzaga kelish sabablari nazariy jihatdan asoslab berilgan [6]. 
Ushbu yondashuv kredit portfelini shakllantirishda qarz oluvchilarni toʻgʻri saralash (skrining) hamda monitoring 
mexanizmlarining muhim ahamiyatga ega ekanligini koʻrsatadi. Bazel bank nazorati qoʻmitasi hujjatlarida esa 
kredit riskini boshqarishning xalqaro standartlari, jumladan, kapital yetarliligi, yirik risklar konsentratsiyasini 
cheklash, kreditlarni tasniflash hamda ehtimoliy yoʻqotishlarga zaxiralar yaratish talablari belgilangan [7].

Rus iqtisodchi olimlaridan O. I. Lavrushin tahriri ostida nashr etilgan adabiyotlarda kredit portfeli sifatini 
baholash mezonlari sifatida kredit riski darajasi, daromadlilik va likvidlilik koʻrsatilib, portfelni boshqarish bank 
kredit siyosatining amaliy ifodasi sifatida talqin etilgan [8]. Mahalliy iqtisodchi olimlarning ilmiy ishlarida esa 
tijorat banklari kredit portfeli sifatini oshirish, muammoli kreditlarni kamaytirish hamda kredit risklarini boshqarish 
mexanizmlarini takomillashtirish masalalari Oʻzbekiston bank amaliyoti misolida yoritilgan [9].

Yuqoridagi ilmiy qarashlarni umumlashtirgan holda, kredit portfelini boshqarishni bankning strategik 
maqsadlaridan kelib chiqqan holda kredit qoʻyilmalarining hajmi, tarkibi, sifati va daromadliligini rejalashtirish, 
tashkil etish, tartibga solish hamda nazorat qilishga qaratilgan uzluksiz jarayon sifatida taʼriflash mumkin. 
Mazkur jarayon muayyan tamoyillarga asoslanadi, maxsus usullar vositasida amalga oshiriladi hamda ilmiy 
asoslangan mezonlar orqali baholanadi.

T A D Q I Q O T  M E T O D O L O G I YA S I
Mazkur tadqiqotni tayyorlash jarayonida meʼyoriy-huquqiy hujjatlar, mavzuga oid xorijiy va mahalliy 

iqtisodchi olimlarning ilmiy-nazariy qarashlari qiyosiy hamda tanqidiy tahlil qilindi. Tadqiqotning empirik asosini 
Oʻzbekiston Respublikasi Markaziy bankining 2026-yil mart holatidagi Statistik byulleteni maʼlumotlari tashkil 
etadi. Mavzuni oʻrganish jarayonida umumiqtisodiy usullar bilan bir qatorda tizimli tahlil, dinamik qatorlar tahlili, 
tarkibiy tahlil, qiyosiy tahlil, koeffitsiyentlar usuli hamda grafik usulidan foydalanildi.

T A H L I L  V A  N A T I J A L A R
Kredit portfelini boshqarish quyidagi asosiy tamoyillarga tayanadi. Birinchidan, risk va daromadlilik 

muvozanati tamoyiliga ko‘ra, bank portfel daromadliligini maksimallashtirishga emas, balki qabul qilinayotgan 
risk darajasiga mutanosib daromadlilikni ta’minlashga intilishi lozim. Ikkinchidan, diversifikatsiya tamoyili 
kredit qo‘yilmalarini tarmoqlar, hududlar, valyutalar, muddatlar va qarz oluvchilar guruhlari bo‘yicha taqsimlash 
orqali konsentratsiya riskini kamaytirishni nazarda tutadi. Uchinchidan, likvidlilikni ta’minlash tamoyili kreditlar 
muddatlari tarkibining bank resurs bazasi muddatlari bilan muvofiqligiga erishishga asoslanadi. To‘rtinchidan, 
maqsadlilik va rejalilik tamoyili portfel tarkibini bank strategiyasi hamda kredit siyosatida belgilangan maqsadli 
ko‘rsatkichlar asosida shakllantirishni anglatadi. Beshinchidan, uzluksiz monitoring tamoyili portfel sifatini 
doimiy ravishda kuzatib borish va aniqlangan tendensiyalarga o‘z vaqtida tegishli choralar ko‘rishni nazarda 
tutadi.

Kredit portfelini boshqarish jarayoni o‘zaro bog‘liq to‘rt bosqichdan iborat yaxlit siklni tashkil etadi. Birinchi 
bosqichda bank kredit siyosati doirasida portfelning maqsadli tarkibi, risk ishtahasi va limitlar tizimi belgilanadi, 

ya’ni rejalashtirish amalga oshiriladi. Ikkinchi bosqichda kredit arizalarini ko‘rib chiqish, qarz oluvchilarning 
kredit layoqatini tahlil qilish va kreditlash to‘g‘risida qaror qabul qilish orqali portfel shakllantiriladi, ya’ni tashkil 
etish jarayoni amalga oshiriladi. Uchinchi bosqichda portfel tarkibi, sifati va daromadliligi muntazam kuzatilib, 
kreditlar risk darajasi bo‘yicha tasniflanadi hamda ehtimoliy yo‘qotishlar uchun zaxiralar yaratiladi, ya’ni 
monitoring olib boriladi. To‘rtinchi bosqichda monitoring natijalari asosida portfel tarkibiga tuzatishlar kiritiladi: 
limitlar qayta ko‘rib chiqiladi, muammoli kreditlar restrukturizatsiya qilinadi yoki belgilangan tartibda balansdan 
chiqariladi, ya’ni tartibga solish amalga oshiriladi. Mazkur siklning uzluksizligi portfel sifatini o‘zgaruvchan 
makroiqtisodiy sharoitlarga moslashtirib borish imkonini beradi.

Kredit portfelini boshqarish usullari sifatida limitlash, ya’ni bir qarz oluvchiga, tarmoqqa, hududga va 
valyutaga to‘g‘ri keladigan kreditlar ulushini cheklash, diversifikatsiya, kreditlarni tasniflash va ehtimoliy 
yo‘qotishlar uchun zaxiralar yaratish, kredit skoringi va ichki reyting tizimlari, stress-testlash, garov ta’minoti 
bilan ishlash, shuningdek, muammoli kreditlarni restrukturizatsiya qilish va undirish mexanizmlarini ko‘rsatish 
mumkin. Portfel sifatini baholash mezonlari esa muammoli kreditlar (NPL) ulushi, portfel daromadliligi, 
konsentratsiya darajasi, kapital yetarliligi va likvidlilik ko‘rsatkichlarida o‘z ifodasini topadi. Quyida mazkur 
mezonlar asosida O‘zbekiston bank tizimi kredit portfelining holati tahlil qilinadi (1-rasm).

1-rasm. Tijorat banklari kredit portfeli qoldigʻining dinamikasi (yil boshiga)2

1-rasm ma’lumotlaridan ko‘rinib turibdiki, bank tizimining kredit portfeli 2020-yil boshidagi 211,6 trln 
so‘mdan 2026-yil boshida 604,0 trln so‘mga yetib, tahlil qilinayotgan davrda 2,9 barobar oshgan. 2026-yil 
1-aprel holatiga esa ushbu ko‘rsatkich 623,3 trln so‘mni tashkil etgan. Shu bilan birga, portfelning yillik o‘sish 
sur’ati 2020-yildagi 30,9 foizdan 2025-yilda 13,3 foizgacha barqarorlashgan. Mazkur holat Markaziy bank 
tomonidan olib borilayotgan izchil pul-kredit siyosati, jumladan, asosiy stavkaning 2025-yil 24-martdan buyon 
14 foiz darajasida saqlanayotgani hamda banklar tomonidan kreditlash jarayonida sifat ko‘rsatkichlariga ustuvor 
ahamiyat berilayotgani bilan izohlanadi. Bu esa kredit portfelini boshqarishda ekstensiv o‘sish modelidan 
barqaror va riskka yo‘naltirilgan o‘sish modeliga bosqichma-bosqich o‘tilayotganini ko‘rsatadi.

Kredit portfeli tarkibining muddatlar va valyutalar kesimidagi holati portfel likvidliligi hamda valyuta riskini 
baholashning muhim mezoni hisoblanadi (1-jadval).

2	  Oʻzbekiston Respublikasi Markaziy bankining Statistik byulleteni (2026 yil mart) maʼlumotlari asosida muallif tomonidan tuzilgan.

1-jadval
Tijorat banklari kredit portfelining muddatlar va valyutalar boʻyicha tarkibi3

Ko‘rsatkichlar 01.01.2020-y. 01.01.2024-y. 01.01.2026-y. 01.04.2026-y.
Jami kredit portfeli, trln so‘m 211,6 471,4 604,0 623,3

Shundan: qisqa muddatli kreditlar, trln 
so‘m

18,0 62,4 72,2 72,8

Uzoq muddatli kreditlar, trln so‘m 193,6 409,0 531,8 550,5
Uzoq muddatli kreditlar ulushi, foizda 91,5 86,8 88,0 88,3

Milliy valyutadagi kreditlar ulushi, foizda 52,3 55,4 60,8 60,5

Jadval ma’lumotlariga ko‘ra, kredit portfelida uzoq muddatli kreditlar ustunlik qilib, ularning ulushi 2026-
yil 1-aprel holatiga 88,3 foizni tashkil etgan. Bu, bir tomondan, iqtisodiyotning investitsion ehtiyojlarini 
moliyalashtirishda banklarning faol ishtirokini ko‘rsatsa, ikkinchi tomondan, resurs bazasi asosan qisqa 
muddatli depozitlardan iborat bo‘lgan sharoitda muddatlar transformatsiyasi riskini samarali boshqarish 
zaruratini yuzaga keltiradi. Ijobiy jihat sifatida portfelning dollarlashuv darajasi pasayib borayotganini ta’kidlash 
lozim: milliy valyutadagi kreditlar ulushi 2020-yil boshidagi 52,3 foizdan 2026-yil 1-aprelga kelib 60,5 foizga 
yetgan. Bu valyuta riskining kamayishiga xizmat qilmoqda. Shu bilan birga, portfelning qariyb 40 foizi chet el 
valyutasida shakllangani mazkur risk yuzasidan muntazam monitoring olib borishni taqozo etadi.

Qarz oluvchilar toifalari kesimida ham portfel tarkibida sezilarli o‘zgarishlar kuzatilmoqda. 2026-yil 1-aprel 
holatiga kredit portfelining 60,3 foizi yuridik shaxslarga, 37,0 foizi jismoniy shaxslarga va 2,7 foizi yakka 
tartibdagi tadbirkorlarga to‘g‘ri keladi. Bunda yakka tartibdagi tadbirkorlarga milliy valyutada ajratilgan kreditlar 
qoldig‘i 2025-yil boshidagi 9,8 trln so‘mdan 2026-yil 1-aprelga kelib 17,0 trln so‘mga yetib, 74 foizga oshgani 
e’tiborga molikdir. Bu banklarning kredit siyosatida kichik tadbirkorlik segmentiga e’tibor kuchayib, portfelning 
qarz oluvchilar bo‘yicha diversifikatsiya darajasi ortib borayotganini ko‘rsatadi. Kredit portfelini boshqarish 
nuqtai nazaridan mazkur tendensiya ijobiy baholanadi, chunki ko‘p sonli mayda qarz oluvchilardan iborat 
portfel alohida yirik qarz oluvchilarga bog‘liq konsentratsiya riskini kamaytiradi.

Kredit portfeli sifatini baholashning markaziy mezoni muammoli kreditlar (NPL) darajasi hisoblanadi. 
Xalqaro amaliyotda asosiy qarz yoki foizlar bo‘yicha to‘lovlar 90 kundan ortiq muddatga kechiktirilgan kreditlar 
muammoli kreditlar sifatida e’tirof etiladi (2-rasm).

2-rasm. Tijorat banklari muammoli kreditlari (NPL) dinamikasi, yil boshiga4

2-rasm ma’lumotlari tahlili shuni ko‘rsatadiki, pandemiya davrida ajratilgan kreditlar bo‘yicha to‘lov 
intizomida yuzaga kelgan vaqtinchalik murakkabliklar natijasida NPL ulushi 2022-yil boshida 5,2 foizgacha 
ko‘tarilgan. Keyingi yillarda banklar tomonidan muammoli kreditlar bilan ishlash tizimining takomillashtirilishi 

3	  Oʻzbekiston Respublikasi Markaziy bankining Statistik byulleteni (2026 yil mart) maʼlumotlari asosida muallif tomonidan hisoblangan.
4	  Oʻzbekiston Respublikasi Markaziy bankining Statistik byulleteni (2026 yil mart) maʼlumotlari asosida muallif tomonidan tuzilgan.

va kredit tahlili sifatining yaxshilanishi hisobiga mazkur ko‘rsatkich izchil pasayib, 2026-yil boshida 3,0 foizni, 
2026-yil 1-aprel holatiga esa 3,2 foizni tashkil etgan. Shuni alohida ta’kidlash joizki, davlat ulushi mavjud 
banklarda NPL darajasi 2026-yil 1-aprel holatiga 3,4 foizni, boshqa banklarda esa 2,7 foizni tashkil etgan. 
Mazkur tafovut davlat ulushi mavjud banklarda avvalgi davrlarda davlat dasturlari doirasida ajratilgan kreditlar 
ulushining nisbatan yuqoriligi, shuningdek, kredit tahlili va monitoring tizimlarini yanada takomillashtirish 
zarurati bilan izohlanadi.

Diversifikatsiya tamoyilining amalda qo‘llanilishini baholash uchun kredit portfelining tarmoqlar bo‘yicha 
tarkibini ko‘rib chiqamiz (3-rasm).

3-rasm. Kredit portfelining tarmoqlar bo‘yicha tarkibi, 2026-yil 1-aprel holatiga, foizda5

3-rasm ma’lumotlariga ko‘ra, kredit portfelining eng katta ulushi, ya’ni 36,4 foizi jismoniy shaxslarga 
ajratilgan kreditlarga to‘g‘ri keladi. Sanoat tarmog‘ining ulushi 22,3 foizni, qishloq xo‘jaligining ulushi 10,2 foizni, 
savdo va umumiy xizmatlarning ulushi esa 7,5 foizni tashkil etadi. Jismoniy shaxslarga ajratilgan kreditlar 
ulushining yuqoriligi portfel diversifikatsiyasini kuchaytiradi, chunki chakana kreditlar ko‘p sonli mayda qarz 
oluvchilar o‘rtasida taqsimlangan bo‘lib, alohida defolt risklari o‘zaro muvozanatlashadi. Ayni paytda, chakana 
kreditlashning jadal o‘sishi uy xo‘jaliklarining qarz yukiga ta’sir ko‘rsatishi mumkinligi hisobga olinib, Markaziy 
bank tomonidan tegishli makroprudensial cheklovlar qo‘llanilmoqda. Maqsadlar kesimida esa portfelning 24,0 
foizi aylanma mablag‘larni to‘ldirishga, 23,1 foizi asosiy vositalarni sotib olishga, 15,3 foizi aholining uy-joy sotib 
olishi va qurishiga yo‘naltirilgan bo‘lib, bu kreditlarning iqtisodiyotning real sektorini qo‘llab-quvvatlashga xizmat 
qilayotganini ko‘rsatadi.

Kredit portfeli risklarini qoplash qobiliyatini baholovchi prudensial mezonlar, ya’ni kapital yetarliligi va 
likvidlilik ko‘rsatkichlari 2-jadvalda keltirilgan.

2-jadval
Bank tizimining kapital yetarliligi va likvidlilik koʻrsatkichlari, foizda6

Ko‘rsatkichlar Minimal talab 01.01.2025-y. 01.01.2026-y. 01.04.2026-y.
Regulyativ kapital yetarliligi 13,0 17,8 18,3 18,5
I darajali kapital yetarliligi 10,0 14,8 15,2 15,8

Likvidlilikni qoplash me’yori (LCR) 100,0 212,3 207,5 244,6
Sof barqaror moliyalashtirish koeffitsiyenti 

(NSFR) 100,0 115,4 119,9 140,0

Yuqori likvidli aktivlarning jami aktivlardagi 
ulushi – 16,7 21,1 21,4

5	  Oʻzbekiston Respublikasi Markaziy bankining Statistik byulleteni (2026 yil mart) maʼlumotlari asosida muallif tomonidan hisoblangan.
6	  Oʻzbekiston Respublikasi Markaziy bankining Statistik byulleteni (2026 yil mart) maʼlumotlari asosida muallif tomonidan tuzilgan.

2-jadval ma’lumotlaridan ko‘rinib turibdiki, bank tizimining kapital yetarliligi va likvidlilik ko‘rsatkichlari 
belgilangan minimal talablardan sezilarli darajada yuqori shakllanmoqda. Regulyativ kapital yetarliligi 2026-
yil 1-aprel holatiga 18,5 foizni tashkil etib, bu bank tizimida kredit portfeli bo‘yicha kutilmagan yo‘qotishlarni 
qoplash uchun yetarli kapital buferi mavjudligini ko‘rsatadi. Likvidlilikni qoplash me’yorining 244,6 foizga, sof 
barqaror moliyalashtirish koeffitsiyentining esa 140,0 foizga yetishi portfeldagi uzoq muddatli kreditlar ulushining 
yuqoriligidan kelib chiqadigan muddatlar transformatsiyasi riski banklar tomonidan yetarli likvidlilik zaxiralari 
bilan muvozanatlashtirilayotganidan dalolat beradi. Shu bilan birga, milliy valyutadagi kreditlar bo‘yicha o‘rtacha 
tortilgan foiz stavkasining yuqoriligi, ya’ni 2026-yil mart oyida 22,3 foizni tashkil etgani portfel daromadliligini 
ta’minlashga xizmat qiladi. Mazkur holat qarz oluvchilarning to‘lov qobiliyatini muntazam baholab borish va 
uzoq muddatli kredit risklarini samarali boshqarish zaruratini kuchaytiradi.

X U L O S A  V A  T A K L I F L A R
Xulosa oʻrnida shuni taʼkidlash joizki, kredit portfelini boshqarish risk va daromadlilik muvozanati, 

diversifikatsiya, likvidlilikni taʼminlash, rejalilik hamda uzluksiz monitoring tamoyillariga asoslangan, limitlash, 
tasniflash, skoring va stress-testlash kabi usullar vositasida amalga oshiriladigan hamda NPL darajasi, 
daromadlilik, konsentratsiya, kapital yetarliligi va likvidlilik mezonlari orqali baholanadigan uzluksiz boshqaruv 
jarayonidir. Oʻtkazilgan tahlillar Oʻzbekiston bank tizimi kredit portfeli hajmi 2020–2026-yillarda 2,9 barobarga 
oshganini, NPL darajasi 2022-yildagi eng yuqori ko‘rsatkichdan soʻng izchil pasayib, 3,2 foizni tashkil etganini, 
shuningdek, kapital va likvidlilik buferlari meʼyoriy talablardan yuqori darajada shakllanganini koʻrsatdi. Shu bilan 
birga, davlat ulushi mavjud banklarda NPL darajasining nisbatan yuqoriligi, portfelda uzoq muddatli va chet el 
valyutasidagi kreditlar ulushining salmoqliligi hamda foiz stavkalarining nisbatan yuqori darajada shakllanishi 
kredit portfelini boshqarish tizimini izchil takomillashtirish zarurligini ko‘rsatadi. Mazkur yoʻnalishlarni yanada 
rivojlantirish maqsadida quyidagi takliflarni ilgari surish maqsadga muvofiq.

Birinchidan, tijorat banklarida kredit riskini baholashning ichki reyting tizimlarini (IRB yondashuvi) 
hamda sunʼiy intellekt texnologiyalariga asoslangan kredit skoring modellarini keng joriy etish lozim. Bu 
qarz oluvchilarning defolt ehtimolini yanada aniq baholash va kredit portfelini risk darajasi boʻyicha optimal 
shakllantirish imkonini beradi.

Ikkinchidan, kredit portfelini makroiqtisodiy shoklar, jumladan, valyuta kursi, foiz stavkasi va tarmoq risklari 
boʻyicha muntazam stress-testlash amaliyotini yanada rivojlantirish hamda stress-test natijalarini bankning 
kapitalni rejalashtirish va limitlar tizimi bilan bevosita bogʻlash maqsadga muvofiq.

Uchinchidan, davlat ulushi mavjud banklarda muammoli aktivlar bilan ishlash mexanizmlarini yanada 
takomillashtirish, NPL portfelini maxsus kompaniyalarga sotish, sekyuritizatsiya qilish va restrukturizatsiya 
mexanizmlarini kengaytirish orqali kredit portfeli sifatini yanada oshirish maqsadga muvofiq.

Toʻrtinchidan, portfelning valyuta tarkibini muvozanatlashtirish, yaʼni tabiiy xedjga ega boʻlmagan va valyuta 
tushumiga ega boʻlmagan qarz oluvchilarga chet el valyutasida kredit ajratishni yanada takomillashtirilgan 
risk baholash mezonlari asosida amalga oshirish hamda milliy valyutadagi uzoq muddatli resurs bazasini 
kengaytirish choralarini davom ettirish lozim.

Beshinchidan, kredit portfeli monitoringi jarayonlarini raqamlashtirish, kreditlarning maqsadli ishlatilishi va 
garov taʼminoti holatini masofadan kuzatish tizimlarini joriy etish hamda portfel hisobotlarini Xalqaro moliyaviy 
hisobot standartlari (IFRS 9) talablariga toʻliq muvofiqlashtirish zarur.

Mazkur takliflarning amaliyotga tatbiq etilishi tijorat banklari kredit portfeli sifatini yanada oshirishga, kredit 
risklarini samarali boshqarishga hamda pirovardida bank tizimining moliyaviy barqarorligini mustahkamlashga 
xizmat qiladi.

